
lll. OUTRAS DISPOSICIONS

VICEPRESIDENCIA PRIMEIRA E CONSELLERIA DE PRESIDENCIA, XUSTIZA
E TURISMO

ORDE do 23 de xufio de 2021 pola que se establecen os criterios técnico-
deportivos para a obtencion das condicions de persoa deportista de alto nivel, alto
rendemento deportivo e rendemento deportivo de base, e 0s criterios deportivos
para o recofiecemento dos nucleos de adestramento deportivo especializado.

Conforme a Lei 3/2012, do 2 de abril, do deporte de Galicia, entre as competencias da
Administracién autonémica atépanse a de «regular e fomentar o deporte e os e as deportis-
tas de alto nivel de Galicia e as categorias de deportistas, asi como os requisitos para se-
ren incluidos/as nestas e os seus beneficios», e «establecer e, de ser o caso, recofiecer os
centros de alto nivel deportivo da Comunidade Auténoma. (...)»: artigo 5.1, letras m) e q).

No tocante as persoas deportistas, e de acordo co artigo 34 da mesma norma, «Teran
a consideracion de deportistas galegos de alto nivel, ou doutras categorias que se poidan
establecer, aqueles/as deportistas que rednan os requisitos establecidos regulamentaria-
mente e sexan reconecidos como tales pola Administracién autondmica en funcion dos
seus resultados, proxeccion, nivel deportivo, expectativas de progreso e interese para o
deporte galego». Asi mesmo, e de acordo co disposto no artigo 32.2 da lei «Atendendo
a criterios de rendemento e mérito deportivo, os deportistas poderan ser de alto nivel ou
doutras categorias que poidan establecerse regulamentariamente».

En desenvolvemento destas previsions legais, aprobouse o Decreto 165/2020, do 17 de
setembro, polo que se regula o deporte de alto nivel, de alto rendemento e de rendemento
deportivo de base de Galicia (DOG do 29 de setembro), que derrogou o Decreto 6/2004,
do 8 de xaneiro, polo que se regula a cualificacién dos deportistas galegos de alto nivel e
os programas de beneficios dirixidos a estes (DOG do 19 de xaneiro).

Os artigos 5 e 33 do Decreto 165/2020, do 17 de setembro, establecen respectivamen-
te os requisitos das persoas solicitantes das condiciéns de alto nivel e alto rendemento
deportivo, e de deportista de rendemento deportivo de base. Nos primeiros supostos, no
caso do alto nivel e do alto rendemento deportivo, o artigo 5.1 da norma exixe con caracter
xeral nacer en Galicia ou ter a vecifianza administrativa nun municipio galego ininterrom-
pidamente desde, polo menos, un ano antes da obtencidn dos méritos deportivos en que
se fundamente a solicitude; ter 16 anos feitos na data de presentacion da solicitude; ser
titular dunha licenza deportiva en vigor expedida por unha federacion deportiva galega; non

estar cumprindo sancién disciplinaria deportiva firme na via administrativa pola comision
dunha infraccion de caracter grave ou moi grave, sancién administrativa firme en materia
administrativo-deportiva pola comisiéon dunha infraccion de caracter grave ou moi grave,
nin sancion administrativa firme na via administrativa por dopaxe; ter domicilio fiscal en
Espafia; non estar cumprindo condena en virtude de sentenza xudicial firme pola comisién
dun delito, ou non ter condena en virtude de sentenza xudicial firme pola comisién dun de-
lito relacionado co ambito deportivo ou coa violencia de xénero, asi como por delitos contra
a liberdade e a indemnidade sexuais; e finalmente, e para o caso concreto das persoas
adestradoras e técnicas, estar en posesion do titulo de grao ou licenciatura en Ciencias da
Actividade Fisica e o Deporte ou equivalente ou técnico deportivo superior ou equivalente.

Similares requisitos establécense no artigo 33.2 do Decreto 165/2020, do 17 de setem-
bro, para o caso das persoas solicitantes da condicion de deportista de rendemento depor-
tivo de base. Aqui a norma establece, de forma xenérica, nacer en Galicia ou ter a vecinan-
za administrativa nun municipio na Comunidade Auténoma ininterrompidamente desde,
polo menos, un ano antes da obtencion dos méritos deportivos en que se fundamente a so-
licitude; ser titular dunha licenza deportiva vixente expedida por unha federacion deportiva
galega; non estar cumprindo sancion disciplinaria deportiva firme na via administrativa pola
comision dunha infraccion de caracter grave ou moi grave, sancion administrativa firme en
materia administrativo-deportiva pola comisién dunha infraccion de caracter grave ou moi
grave, nin sancion administrativa firme na via administrativa por dopaxe; ter domicilio fiscal
en Espana; e non estar cumprindo condena en virtude de sentenza xudicial firme pola co-
mision dun delito ou non ter condena en virtude de sentenza xudicial firme pola comision
dun delito relacionado co ambito deportivo ou coa violencia de xénero, asi como por delitos
contra a liberdade e a indemnidade sexuais.

Xunto a estes requisitos xerais que se vefien de relacionar para cada unha das distintas
categorias, o Decreto 165/2020, do 17 de setembro, establece tamén a necesaria con-
correncia de criterios técnico-deportivos que poidan acreditar o nivel deportivo axeitado
segundo o obxecto do decreto, atendendo as distintas particularidades das modalidades e
especialidades deportivas existentes, e tanto nas probas olimpicas e paraolimpicas, como
respecto das que non se encadren nestas categorias. Estes criterios técnico-deportivos,
segundo establece a propia norma, seran aprobados por orde da persoa titular da conse-
lleria competente en materia de deporte (artigos 5.2 e 33.3).

Pola sua parte, e co obxecto de abarcar as distintas realidades da preparacion da alta
dedicacion deportiva existente na Comunidade Autdonoma, o Decreto 165/2020, do 17 de

setembro, desenvolveu a nova categoria dos nucleos de adestramento deportivo especia-
lizados (en diante, nucleos ou NADE).

Neste ambito, o artigo 40.1 do decreto recolle como requisitos xerais para o recofiece-
mento dos nucleos: ofrecer unha dispofibilidade de espazos e instalacions axeitados as
necesidades da programacion deportiva; contar cun equipo técnico cualificado; dispor do
uso dun centro para levar a cabo o seguimento médico-deportivo; dispor dun proxecto de
preparacion técnico-deportiva orientada ao alto nivel e ao alto rendemento deportivo para
a modalidade deportiva correspondente, de acordo co interese estratéxico deportivo da
propia Comunidade Auténoma, encaminado a participacion dos deportistas galegos e das
deportistas galegas en xogos olimpicos ou paralimpicos, campionatos do mundo, cam-
pionatos de Europa e outras competicions internacionais de maximo nivel; e non estar
cumprindo, a entidade solicitante, sancién disciplinaria deportiva firme na via administrativa
pola comision dunha infraccion de caracter grave ou moi grave, ou sancion administrativa
firme en materia administrativo-deportiva pola comisién dunha infraccion de caracter grave
ou moi grave. Xunto a estes requirimentos, a letra f) do artigo 40.1 establece tamén a nece-
sidade de acreditar o nivel e os requisitos deportivos que se requiran para os efectos deste
recofiecemento, establecéndose que estes requisitos deportivos deberan ser aprobados
por orde da persoa titular da conselleria competente en materia de deporte.

En desenvolvemento do apuntado, € obxecto da presente orde regular os criterios téc-
nico-deportivos necesarios para o recofiecemento das condicions de deportista de alto
nivel, alto rendemento deportivo e rendemento deportivo de base, asi como tamén regular
os criterios deportivos dos nucleos de adestramento deportivo especializados; criterios,
todos eles, fixados en atencién a experiencia acumulada e ao desenvolvemento nacional
e internacional do deporte competitivo para cada unha das modalidades e especialidades
deportivas existentes. Asemade, e respecto dos NADE, actuando sobre a base da habili-
tacion contida na disposicion derradeira terceira do Decreto 165/2020, do 17 de setembro,
a presente norma dispon tamén a facultade de comprobacién dos requisitos e obrigas que
exixen o decreto e a propia orde, garantindose asi a sua axeitada adecuacion a normativa
que os sustenta.

Para a tramitacion da presente orde seguiuse o procedemento establecido na
Lei 39/2015, do 1 de outubro, e na Lei 16/2010, do 17 de decembro, de organizacion e fun-
cionamento da Administracion xeral e do sector publico autonémico de Galicia, e cumpri-
ronse, ademais, os tramites previstos na normativa en materia de transparencia mediante
a participacion da cidadania en xeral, e dos axentes e entidades deportivas afectadas en
particular, nomeadamente as federacions deportivas galegas.

En consecuencia, e de conformidade co estipulado nos artigos 5.2, 33.3, 40.1.f) e na
disposicién derradeira terceira do Decreto 165/2020, do 17 de setembro, polo que se regula
o deporte de alto nivel, de alto rendemento e de rendemento deportivo de base de Galicia,

ACORDO:
Artigo 1. Obxecto

A presente orde ten por obxecto establecer os criterios técnico-deportivos para a ob-
tenciéon das condiciéns de persoa deportista de alto nivel, alto rendemento deportivo e
rendemento deportivo de base, asi como establecemento dos criterios deportivos para o
recofiecemento dos nucleos de adestramento deportivo especializado. Xunto a estes cri-
terios, a presente norma regula tamén as facultades de comprobacién da Administracion
deportiva sobre nucleos de adestramento deportivo especializado.

Artigo 2. Recofiecemento das condicions de alto nivel, alto rendemento deportivo e
rendemento deportivo de base, e dos nucleos de adestramento deportivo especializado

Xunto aos criterios establecidos na presente orde, as persoas solicitantes das condicions
de alto nivel, alto rendemento deportivo ou rendemento deportivo de base, e de nucleo
de adestramento deportivo especializado, deberan cumprir os demais requisitos, obrigas
e disposicidons establecidas no Decreto 165/2020, do 17 de setembro, polo que se regula
o deporte de alto nivel, de alto rendemento e de rendemento deportivo de base de Galicia.

Artigo 3. Conceptos e regras xerais para a aplicacion dos criterios técnico-deportivos

Para a aplicacion dos criterios técnico-deportivos recollidos nesta orde, atenderase aos
seguintes conceptos e regras xerais:

1. Tera a consideracion de categoria absoluta a categoria de idade en que se desen-
volve a competicion deportiva de mais alto nivel na modalidade, especialidade ou proba
deportiva.

2. Tera a consideracion de categoria previa & absoluta a categoria de idade en que se
desenvolve a competicién deportiva anterior a categoria absoluta.

3. Teran a consideracion de categorias anteriores & previa a absoluta as categorias de
idade en que se desenvolven as competicions deportivas anteriores a categoria previa a
absoluta.

4. Tera a consideracion de proba individual aquela en que unha soa persoa deportista é
responsable, a través da sua execucion, do desenvolvemento e do resultado na competi-
cién deportiva. Tamén se consideraran individuais aquelas probas que se desenvolvan de
maneira simultanea de ata 4 compofientes e aquelas que constitien un agregado de 2, 3
ou 4 deportistas que integran un equipo executando unha accién repetitiva e semellante
(barcos de remo e piraguismo de mais dun tripulante, probas de persecucion de equipos
de ciclismo,...).

5. Tera a consideracion de proba de equipo aquela en que se compite en parella, trio ou
con mais compofientes que non inclua as caracteristicas reflectidas no artigo 3.4 (futbol,
baloncesto, balonman, ...).

6. Teran a consideracion de probas olimpicas/paralimpicas as incluidas no programa do
ciclo olimpico/paralimpico en curso, e de probas non olimpicas/non paralimpicas as non
incluidas no programa do ciclo olimpico/paralimpico en curso.

7. Consideracion dos campionatos de Espana. No caso de competicidns de clubs de
deportes colectivos dos que se celebre mais dunha competicion con denominacion de
Campionato de Espafia para a mesma proba e categoria de idade, a Comision galega de
avaliacion do alto nivel deportivo, do alto rendemento deportivo e do rendemento deportivo
de base, identificara o de maior nivel deportivo, que tera a consideraciéon de Campionato
de Espafa, excepto nos supostos de dualidade existente entre os campionatos de Espafia
en idade escolar convocados polo Consello Superior de Deportes e os correspondentes
campionatos federativos, e 0s campionatos e casuisticas especificamente incluidos na pre-
sente orde.

Respecto dos campionatos de Espafia por seleccions autonémicas de probas indivi-
duais ou por equipo previa a absoluta, teran a consideracién de campionatos de Espafa,
salvo que no citado campionato non se outorgue o titulo de campioén de Espana individual
Ou por equipo, ou que exista outro campionato susceptible de ser considerado como cam-
pionato de Espafa individual ou por equipo.

As copas de Espafia, independentemente do seu formato, non teran a consideracién de
campionatos de Espafia, salvo que asi se estableza na presente orde, ou que non exista o
correspondente campionato de Espania.

Os Xogos Olimpicos da Xuventude teran igual consideracion que os campionatos de
Espana.

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




Lo}
8,
Lo}
N
S
~
N
>
Neo)
Ke)
A
-
(8]
[ce]
Y
[22]
>
o
3
©
Ne)
3
P
[ee]
N
©
n
=
=
O]
o]
Q
Ll
>
O

Diario Oficial de Galicia

DOG Num. 121 Luns, 28 de xufio de 2021 Pax. 32468

8. Consideracion dos campionatos de Europa. No caso de competicion de clubs de
deportes colectivos dos que se celebre mais dunha competiciéon con denominacién de
Campionato de Europa para a mesma proba e categoria de idade, a Comisién galega de
avaliacion do alto nivel deportivo, do alto rendemento deportivo e do rendemento deportivo
de base, identificara o de maior nivel deportivo, que sera o que tera a consideracion de
Campionato de Europa.

Para os efectos da presente orde, equiparanse os Xogos do Mediterraneo e os Xogos
Iberoamericanos aos campionatos de Europa. Tamén sucede esta equiparacién no caso
das copas de Europa sempre que conten cun minimo de 8 probas e se celebren en distin-
tas datas, atendéndose a clasificacion final do conxunto das probas que integran a Copa.

9. Consideracion dos campionatos do Mundo. No caso de competicion de clubs de
deportes colectivos dos que se celebre mais dunha competicion con denominacion de
Campionato do Mundo para a mesma proba e categoria de idade, a Comisién galega de
avaliacion do alto nivel deportivo, do alto rendemento deportivo e do rendemento deporti-
vo de base identificara o de maior nivel deportivo, que sera o que tera a consideracion de
Campionato do Mundo. As copas do Mundo teran igual consideracion que os campionatos
do Mundo sempre que conten cun minimo de 8 probas e se celebren en distintas datas,
atendéndose a clasificacion final do conxunto das probas que integran a Copa

10. No ambito dos Xogos Olimpicos e Xogos Paralimpicos, seran obxecto de valoracién
as probas olimpicas/paralimpicas incluidas no programa dos Xogos.

11. NUmero de participantes e grao de participacion. Para os efectos da aplicacion da
presente orde, terase en consideracion o numero de participantes e o grao de participacion
nos seguintes termos:

a) Numero de participantes: na valoracién dos méritos terase en consideracion e exixi-
rase un numero minimo de participantes por proba. En campionatos que tefian fases clasi-
ficatorias para acceder a fase final, teranse en conta as persoas/equipos participantes do
conxunto de todas as fases. Cando o regulamento do campionato ou ranking limite a par-
ticipacion a deportistas que previamente obtivesen un determinado nivel de rendemento,
teranse en consideracion os participantes nas fases previas.

Para valorar un resultado deportivo, sera requisito que exista unha federacion galega
que tefa recofiecida entre as suas probas aquela pola que o deportista presenta o resulta-
do e, no caso de non existir federacidon galega, debera haber federacién espanola.

En campionatos onde a participacion depende da consecucion dunha marca ou pun-
tuacion minima en competicions clasificatorias previas, a Comision galega de avaliacion
do alto nivel deportivo, do alto rendemento deportivo e do rendemento deportivo de base
estudara a posibilidade de non aplicar o establecido no artigo 4 no relativo ao niumero de
participantes.

O numero de participantes nas probas de equipo refirese ao numero de equipos.

b) Grao de participacion da persoa deportista. Terd a consideracion de participante
aquela persoa deportista que figure inscrita na acta da competicion que pretenda achegar
como mérito, e non sera suficiente o feito de ter sido convocada para a proba ou competi-
cion, salvo que acuda como membro da seleccidn espanola nos Xogos Olimpicos, Xogos
Paralimpicos, campionatos de Europa ou do Mundo de probas olimpicas, supostos en que
que si sera mérito suficiente e que supora, ademais, o recoflecemento como deportista de
alto nivel ou alto rendemento ou de rendemento deportivo de base, nos termos estableci-
dos no Decreto 165/2020, do 17 de setembro.

En deportes non colectivos, unicamente seran avaliables os resultados das persoas
deportistas que participen do desenvolvemento dalgunha proba, e non sera suficiente con
acudir como convocado ao campionato. Soamente se valoraran os resultados nas copas
do Mundo e de Europa cuxa organizacion conte cun minimo de 8 probas que se celebren
en distintas datas, e cando a persoa deportista participe, polo menos, no 50% das probas
da Copa.

En deportes colectivos, consideraranse persoas membros do equipo todas as persoas
deportistas oficialmente inscritas na acta; se o campionato se celebra en varias fases,
unicamente se consideraran persoas membros do equipo aos xogadores e xogadoras par-
ticipantes na sua fase final. Non se avaliaran os resultados de probas de equipo que se
calculen como a suma dos resultados individuais das persoas deportistas compofientes
cando, ademais da clasificacion por equipos, haxa unha clasificacion individual.

12. Ranking oficial. Tera a consideracion de ranking oficial o elaborado polas federacions
deportivas espafolas ou polas federacions deportivas internacionais recofiecidas polo Co-
mité Olimpico Internacional ou polo Comité Paralimpico Internacional. Aos rankings oficiais
das diferentes federacions daraselles o mesmo valor que aos campionatos.

Para os efectos de acreditar os méritos deportivos, sera oficial o ranking que publique
cada federacion ao finalizar o ano natural, sempre que se elabore con base nos resultados

obtidos durante todo ese periodo. Se a federacion conta cun ranking oficial por tempada
deportiva, terase en consideracién a clasificacién final do ranking ao remate da tempada,
se non existise ranking para o ano natural.

Seran puntuables os rankings por categorias, pero non os rankings que engloben depor-
tistas dun unico ano de nacemento.

13. Competicions non avaliables. Para os efectos da aplicacion da presente orde, non
seran avaliables as probas ou distancias olimpicas/paralimpicas incluidas no programa dos
Xogos como deporte de exhibicion, os campionatos de Espafna, de Europa ou do Mundo
por clubs a que se acceda sen clasificacion (acceso libre), e os campionatos organizados
polas federacions deportivas galegas.

Artigo 4. Criterios técnico-deportivos para as persoas deportistas

1. O recofiecemento das condicions de deportista de alto nivel, deportista de alto rende-
mento e deportista de rendemento deportivo de base estara suxeito aos criterios técnico-
deportivos definidos no anexo.

2. Para os efectos do recofiecemento da condicion de deportista de alto nivel, consi-
déranse equiparables aos resultados descritos no anexo os seguintes méritos deportivos:

a) Ser integrante da seleccion espafola nos Xogos Olimpicos, nos Xogos Paralimpicos,
nos campionatos de Europa ou do Mundo de probas e distancias olimpicas, asi como ser
recofecido como deportista de alto nivel polo Consello Superior de Deportes.

b) Na modalidade de ciclismo, procede a equiparacion no caso de participacion no Tour
de Francia, Giro de ltalia, La Vuelta Ciclista a Espafia ou Tour del Porvenir, ou figurar no
ranking oficial da UCI entre os 100 primeiros clasificados da especialidade correspondente.

¢) Na modalidade do golf, procede a equiparacién no caso de participacion nalgunha
das probas do Grand Slam, da Ryder Cup ou dos torneos da Orde de mérito do circuito eu-
ropeo, no suposto de figurar no ranking oficial da PGA entre os 100 primeiros clasificados,
ou cando se acaden resultados destacables nas competicions amateur do maximo nivel.

d) Na modalidade do montafismo, procede a equiparacion nos supostos de ascension
a cumes de mais de 8.000 metros, escaladas en xeo cuxa dificultade sexa igual o superior
a IW6 ou M6, escaladas en rocha ou grandes paredes cuxa dificultade sexa 7A en diante

ou A4, e en escalada libre, superar vias de grao 8C+, e nas grandes ascensions avaladas
polo informe técnico federativo.

€) Na modalidade do surf, procede a equiparacién no caso de figurar entre os 50 primei-
ros postos no ranking de maximo nivel mundial de categoria absoluta, a International Surf
Association e World Surf League.

f) Na modalidade do tenis, procede a equiparacion no caso de participar nalgun dos 4
torneos de Gran Slam, na Copa Davis ou na Copa Federacion, cando se figure ao rematar
a tempada entre os 200 primeiros clasificados nos rankings ITF Junior ou ATP/WTA, cando
se participe nun minimo de 2 probas internacionais recofecidas por Tenis Europe ou ITF,
ou polos organismos que os substitian, ou cando se acaden resultados destacables nas
competicions do maximo nivel.

Para os efectos do presente punto, as persoas deportistas que soliciten a equiparacion
deberan obter idéntico posto ou resultado a que se exixe na presente orde na competicion
coa cal se pretende a equiparacion.

3. Para os efectos do recofiecemento da condicion de deportista alto rendemento, consi-
dérase equiparable aos resultados descritos no anexo a participacién na maxima categoria
da competicion estatal durante 3 anos consecutivos, nas competicions en formato de liga
de modalidades deportivas olimpicas.

4. Para os efectos do recofiecemento da condicién de deportista de rendemento depor-
tivo de base, considérase equiparable aos resultados descritos no anexo o recofiecemento
polo Consello Superior de Deportes da condicion de deportista de alto rendemento.

5. Non se valoraran os méritos deportivos regulados no presente artigo cando se obte-
filan como integrante dunha seleccion distinta & espanola.

6. No caso de modificacion dos regulamentos de competicion con motivo de recoller o
deporte inclusivo, a Comision galega de avaliacion do alto nivel deportivo, do alto rende-
mento deportivo e do rendemento deportivo de base resolvera estas circunstancias ex-
traordinarias.

Artigo 5.  Criterios técnico-deportivos para as persoas adestradoras ou técnicas

1. O recofiecemento da condicién de persoa adestradora ou técnica de alto nivel estara
reservado ao adestrador ou adestradora principal dunha persoa deportista de proba indivi-

dual, ou dun equipo pertencente a unha entidade deportiva ou dunha seleccion nacional,
na competicién, proba ou campionato en que obtivese algun dos seguintes resultados:

a) Nos campionatos de Europa ou continental equivalentes de probas olimpicas/para-
limpicas: un dos tres primeiros postos e coa participacion minima establecida no anexo.

b) Nos campionatos do Mundo de probas e distancias olimpicas/paraolimpicas: un dos

cinco primeiros postos e coa participacion minima establecida no anexo.
¢) Nos Xogos Olimpicos ou Paralimpicos: o diploma olimpico.

2. A acreditacion da condicion de adestrador ou adestradora principal que obtivo algun
dos resultados recollidos no niumero anterior debera realizarse mediante a presentaciéon de
certificado expedido pola federacién deportiva nacional ou, de ser o caso, pola autonémica

correspondente.
Artigo 6. Criterios técnico-deportivos para as persoas xuices-arbitros

Teran dereito a solicitar o recofiecemento como persoas xuices-arbitros de alto nivel
aquelas persoas que acrediten ter participado como xuices-arbitros en Xogos Olimpi-
cos/Paralimpicos, campionatos do Mundo de probas olimpicas/paralimpicas ou cam-
pionatos de Europa de probas olimpicas/paralimpicas e coas participacidons minimas
establecidas no anexo.

A Comision galega de avaliacion do alto nivel deportivo, do alto rendemento deportivo
e do rendemento deportivo de base podera considerar o recofiecemento, no caso de mo-
dalidades deportivas olimpicas en formato de liga, de ter participado como xuices/arbitros
durante 3 anos consecutivos na maxima categoria de competicion.

Artigo 7.  Criterios deportivos para 0s ntcleos de adestramento especializado

1. Para o recofiecemento da condicion de nucleo de adestramento deportivo especiali-
zado (en diante, nucleo ou NADE) deberan cumprirse os seguintes requisitos deportivos:

a) No caso de ser xestionado por unha federacioén deportiva, o nucleo debera ser o lugar
de adestramento habitual de persoas deportistas galegas pertencentes aos programas de
tecnificacion deportiva da federacién correspondente.

b) No caso de ser xestionado por un club ou unha sociedade anénima deportiva, o0 nu-
cleo debera ser o lugar de adestramento habitual de, polo menos, duas persoas deportistas

de alto nivel e/ou alto rendemento.

2. En ambos os casos, o proxecto de preparacion técnico-deportiva do NADE, recollido
nos artigos 40.1.d) e 42.1.b) do Decreto 165/2020, do 17 de setembro, polo que se regula
o deporte de alto nivel, de alto rendemento e de rendemento deportivo de base de Galicia,
debera detallar as actividades necesarias para acadar os obxectivos previstos para cada
persoa deportista que, como minimo, seran o programa deportivo de especializacion e des-
envolvemento do nivel técnico e competitivo do rendemento futuro das persoas deportistas
de alto rendemento, o programa deportivo de desenvolvemento e mantemento do rende-
mento deportivo das persoas deportistas de alto nivel, e o programa de apoio pedagéxico
necesario para a conciliacion da vida deportiva coa formacién académica e/ou orientacion
laboral. O proxecto orientarase a mellora do alto nivel e o alto rendemento deportivo da
Comunidade Auténoma de acordo cos seus intereses estratéxicos deportivos.

Artigo 8. Facultades de comprobaciéon dos NADE

1. Co fin de velar polo cumprimento dos preceptos contidos en relacion cos nucleos de
adestramento deportivo especializados no Decreto 165/2020, do 17 de setembro, polo que
se regula o deporte de alto nivel, de alto rendemento e de rendemento deportivo de base
de Galicia, asi como na presente orde, a Administracién deportiva autonémica podera efec-
tuar as inspecciéns, controis e recofiecementos que considere convenientes sobre NADE,
sen prexuizo das facultades de comprobacién que, sobre aspectos destes que afecten a
lexislacién sectorial, tefian atribuidas as demais administraciéns publicas competentes.

2. Nomeadamente e sen prexuizo doutras actuacions de comprobacion que se poidan
establecer, o titular do NADE informara sobre os aspectos que lle requira a Administracion
deportiva en relacién co desenvolvemento do programa deportivo do nucleo, detallando en
todo caso:

a) O grao de consecucion dos obxectivos marcados para o NADE e as persoas depor-
tistas que o integran.

b) As actuacions realizadas para a incorporacion da efectiva consideracion do principio

de igualdade real e efectiva entre mulleres e homes.

c) As actuacions realizadas para o fomento da participacion das persoas deportistas con
discapacidade.

Disposicion transitoria unica. Procedementos en tramitacion

Os procedementos iniciados con anterioridade & entrada en vigor da presente orde tra-
mitaranse e resolveranse conforme a normativa vixente no momento da presentacion da
solicitude.

Como excepcion ao anterior, os criterios técnico-deportivos contidos na presente orde
poderan ser aplicados retroactivamente aos procedementos xa iniciados e non resoltos
cando resulten mais favorables para as persoas interesadas.

Disposicion derrogatoria unica. Derrogacion normativa

Sen prexuizo do establecido na disposicién transitoria desta orde, queda derrogada a
Orde do 30 de maio de 2005 pola que se establecen os criterios para o recofiecemento dos
deportistas galegos de alto nivel, en desenvolvemento do Decreto 6/2004, do 8 de xaneiro.

Disposicion derradeira primeira. Habilitacion

Autorizase o titular da Secretaria Xeral para o Deporte para ditar cantos actos e instru-
cidns sexan necesarios para a correcta aplicacion da presente orde.

Disposicion derradeira segunda. Entrada en vigor

Esta disposicién entrara en vigor o dia seguinte ao da sua publicacién no Diario Oficial
de Galicia.

Santiago de Compostela, 23 de xufio de 2021

Alfonso Rueda Valenzuela
Vicepresidente primeiro e conselleiro de Presidencia, Xustiza e Turismo

ANEXO
Criterios técnico-deportivos para as persoas deportistas
ALTO NIVEL. Categoria absoluta e previa a absoluta
Xogos
. Olimpicos
Camplonrilto Campionato de Europa | Campionato do Mundo
Probas de Espana Xogos
Paralimpicos
N° minimo N° minimo N° minimo
Posto - Posto - Posto -
participantes participantes participantes
Individual 3 - 16 - Participar - Participar
Olimpicas
Equipo 3 - Participar - Participar - Participar
Individual 3 - 5 - 8 - Participar
Paralimpicas
Equipo 3 - 4 - 8 - Participar
Individual 3 15 8 15 16 20
Non olimpicas
Equipo 3 10 4 10 8 15
Non paralimpicas Individual 3 10 5 15 8 20
(discapacidade) Equipo 3 10 4 10 8 15
ALTO RENDEMENTO. Categoria absoluta e previa & absoluta
Campionato . .
Probas de Espafia Campionato de Europa Campionato do Mundo
0 i 0 i o i
Posto N minimo Posto N minimo Posto ) minimo
participantes participantes participantes
Individual 6 - 21 - Participar -
Olimpicas
Equipo 4 - Participar - Participar -
Individual 6 - 8 - 12 -
Paralimpicas
Equipo 4 - 8 - Participar -
Individual 6 15 12 15 Participar 20
Non olimpicas
Equipo 4 10 8 10 16 15
Non paralimpica Individual 6 10 7 15 12 20
(discapacidade) | Equipo 4 10 8 10 16 15
RENDEMENTO DEPORTIVO DE BASE. Categorias anteriores a previa a absoluta
Campionato . .
Probas de Espafia Campionato de Europa Campionato do Mundo
P P .
Posto ) minimo Posto i minimo Posto ) minimo
participantes participantes participantes
Individual 6 15 Participar 15 Participar 15
Probas oficiais
Equipo 4 10 Participar 10 Participar 10
Individual 6 15 Participar 15 Participar 15
Discapacidade
Equipo 4 10 Participar 10 Participar 10

